
 

ADRODDIAD I FWRDD UCHELGAIS ECONOMAIDD GOGLEDD CYMRU
17 Mai 2019

TEITL: Cynllun Cyfathrebu ac Ymgysylltu

AWDUR: Iwan Trefor Jones, Cyfarwyddwr Arweiniol - Bwrdd Uchelgais Economaidd Gogledd 
Cymru

1. PWRPAS YR ADRODDIAD

1.1. Mae Rhaglen Waith Bwrdd Uchelgais Economaidd Gogledd Cymru yn nodi y caiff Cynllun 
Cyfathrebu ac Ymgysylltu ei ddatblygu yn ystod Ch2 2019 ar gyfer Gweledigaeth Twf Gogledd 
Cymru.

2. Y PENDERFYNIAD A GEISIR

2.1. Adolygu a chymeradwyo'r Cynllun Cyfathrebu ac Ymgysylltu. 

3. Y RHESYMAU DROS Y PENDERFYNIAD

3.1.  Fel sydd wedi'i nodi yn yr adroddiad.  

4. CEFNDIR AC YSTYRIAETHAU PERTHNASOL

4.1. Mae'r Cynllun Cyfathrebu ac Ymgysylltu wedi'i ddatblygu i sicrhau bod Gweledigaeth Twf Gogledd 
Cymru yn cael ei hyrwyddo'n gyson ac yn gyd-gysylltiedig. 

4.2. Bydd y Cynllun Cyfathrebu ac Ymgysylltu yn llywio gweithgareddau cyfathrebu Cynllun Twf 
Gogledd Cymru.

4.3. Ar hyn o bryd, mae gan Radar PR gontract i gyflawni'r gweithgareddau cyfathrebu hyd ddiwedd 
mis Mehefin 2019. Bydd adnodd pwrpasol o fewn y Swyddfa Rhaglen i gyflawni'r gweithgareddau 
cyfathrebu. 

4.4. Mae ymgysylltu cadarn wedi bod yn thema allweddol drwy gydol y broses o ddatblygu'r 
Weledigaeth Twf a bydd y Cynllun Cyfathrebu ac Ymgysylltu yn nodi cynllun clir ar gyfer cyfathrebu 
yn y dyfodol.

4.5. Darparwyd Strategaeth/Cynllun Gwaith Cyfathrebu ar gyfer y cyfnod Ebrill-Rhagfyr 2018 i'r Bwrdd 
Uchelgais gan Radar PR. Bellach, mae hi'n amserol datblygu Cynllun Cyfathrebu ac Ymgysylltu er 
mwyn bwrw ymlaen â'r gweithgaredd PR. 

4.6. Mae gwefan y Bwrdd Uchelgais wedi'i sefydlu, a defnyddiwyd ymgyrch ar y cyfryngau 
cymdeithasol gyda'r hashnod #CefnogirCais er mwyn sicrhau edefyn cyson. 

4.5. Mae'r Cynllun Cyfathrebu ac Ymgysylltu yn nodi'r isod:



 Amcanion y gweithgareddau cyfathrebu.
 Manylion yr amrywiol randdeiliaid, a sut cânt eu hysbysu. 
 Manylion y negeseuon allweddol a'r ymgyrchoedd allweddol - bydd hyn yn esblygu wrth i 

brosiectau'r Cynllun Twf ddatblygu. 
 Manylion y Dull Cyfathrebu a Marchnata, yn nodi'r modd a'r dull o gyfathrebu gyda 

rhanddeiliaid perthnasol. 

5. GOBLYGIADAU ARIANNOL

5.1. Mae cyllideb o £45,000 wedi'i chynnwys ar gyfer 2019/20 i ddarparu cyfathrebu a chysylltiadau 
cyhoeddus ar gyfer y Weledigaeth Twf.  

6. GOBLYGIADAU CYFREITHIOL

6.1. Dim ar hyn o bryd. 

7. GOBLYGIADAU STAFFIO

7.1. Bydd angen i’r Bwrdd Uchelgais ystyried opsiynau ar gyfer darparu’r adnodd cyfathrebu. Unai drwy 
adeiladu’r adnodd fel rhan o ddyluniad y Swyddfa Rhaglen neu gael cyllideb i gaffael darparwr 
allanol. 

8. EFFAITH AR GYDRADDOLDEB

8.1. Dim ar hyn o bryd. 

9. YMGYNGHORIADAU A GYNHALIWYD

9.1. Trafodwyd y Cynllun Cyfathrebu ac Ymgysylltu a'i gymeradwyo gan y Grŵp Cefnogaeth Weithredol 
ar 03/05/2019. 

ATODIADAU:

Atodiad 1 Cynllun Cyfathrebu ac Ymgysylltu

YMATEB Y SWYDDOGION STATUDOL:

i. Swyddog Monitro - Corff Atebol:

“Rwy’n croesawu y Cynllun Cyfathrebu sydd yn darparu ar gyfer cyfathrebu “allanol” ond 
hefyd cyfathrebu “mewnol” rhwng partneriaid a rhannu gwybodaeth i gefnogi 
llywodraethu tryloyw ac effeithiol.”

ii. Swyddog Cyllid Statudol (Swyddog Adran 151 y Corff Atebol):

“Bydd angen Cynllun Cyfathrebu ac Ymgysylltu parhaus.  Cadarnhaf, fel mae paragraff 5.1 
uchod yn nodi, fod cyllideb 2019/20 a gymeradwywyd yn ddiweddar gan y BUEGC yn 
cynnwys £ 45,000 ar gyfer cyflawni swyddogaethau cyfathrebu a chysylltiadau 
cyhoeddus.”


